
Näyte 7: Suojärvi 

AV: Šuutka Griiša… Šuutka Griiša… Non´iin…  

 

Niid ol´ kolme vel´lestä tuoda ja sitte n´iil´_ei ollu kahel tuoda n´imie, ka sil yhel ol´i pantu 

Šuutka Griiša. Sitte nää lähti meččäh sinne tuoda ja toizet vel´let pidi häntä hoobomban, silla 

tyhmembänä, ni ne käskiki tulen luadie ja sitte keittiä tuoda rokan siel… tuoda paburokan. No se 

toizet kaskie ajo ja kuato ne vel´lekset, tuoda, Šuutka Griiša keitti. No Šuutka Griiša kun keitti 

sidä tuoda paburokkua, ga sano että ”nyt täm´ olis roparokka kypsi ku syöjiä tulis”. Sitte tuli 

piruloi kattilan ymbärystö täydeh ja ne söi ne pirut tuoda kiehuvana sen rokan. No vel´let tul´i 

siel toizel laijal kaskie kaččomah, että jogo se on Šuutka Griiša keittäny rokan. Šuutka Griiša sano, 

että ”aa, keitin vel´li rokan dai syöjät kučuin, että nyt suatto tyhjäl mahal tuoda olla tuod´ tämän 

päivän”. No sitte ykz niis vanhembi vel´les lähti kodih ja sano, ett ”pidiä tuuva pabuo liziä tuoda, 

että keität sit tuoda rokan uuveshtah”. No ne toi sit ja pabuo ja lihua… Šuutka Griiša tuas jäi 

keittämäh. A se keskimän´e vel´les oli viizahembi, sano että ”a miebä jiän vahtih tuoda että…” 

(taustaääntä) a sano ”miebä jiän vahtih”. No se keskimäin´e vel´les jäiki sidä vahtimah tuoda 

kattilua da yhes keitettih. No Šuutka Griiša kun t´iedi, että midä pidiä sanuo tuoda niin se 

kattilah tuloo syöjie, hä´ vel´lel näytti ja nyt ihmei et, kun händ on pietty niinku alapauloil ja 

halveksittu, ni nyt kun rokka rodih kypsi da sanoo, että: ”no, nyt olis tuas robarokka kyps, kun 

vain syöjät tulis”. Tuas tuli piruo kattilan ymbärystö täydeh, da söivät sen rokan. Vanhembi vel´lis 

tuoda pelästyi, ja tegi ristinmerkin, a pirut ei pelätty sidä ristinmerkkiekä ja ne rokan söi tyh´jäks. 

Sen pitun´i se.   

 

Metatiedot: 

Tekijä: Haastattelijana Erkki Ala-Könni, haastateltavana Anni Iivanantytär Vornanen 

 

Omistaja: Kansanperinteen arkisto 

Käyttöehto: Muu käyttöehto: Äänitettä ei saa luovuttaa edelleen, muokata tai äänitteen sisältöä 

julkaista sitaattioikeutta laajemmassa määrin.  

 

Äänitettä koskevat arkiston käyttösäännöt https://sites.tuni.fi/kansanperinne/tilaukset/arkiston-

saannot/ 

 

Ladattavuus: Ei  

 

Lähde: Kansanperinteen arkisto, Tampereen yliopisto, Kper AK/1197 

